Мәжіліс депутаты Омархан Оксикбаев «Nur Otan» партиясының Ескелді аудандық филиалында азаматтарды қабылдады  
27 тамызда Қазақстан Республикасы Парламенті Мәжілісінің депутаты, парламенттік фракциясының мүшесі, «Nur Otan» партиясы жанындағы Сыбайлас жемқорлыққа қарсы іс-қимыл жөніндегі республикалық қоғамдық кеңестің төрағасы Омархан Оксикбаев Алматы облысы Ескелді ауданында азаматтарды жеке мәселелері бойынша қабылдады.     

Қабылдауға партияның облыстық және аудандық филиалының басшылары, жергілікті атқарушы органдардың, БАҚ өкілдері қатысты. 

Ағымдағы жылдың басынан Ескелді аудандық филиалының қоғамдық қабылдау бөлмесіне 177 өтініш келіп түсті, оның ішінде 60 өтініш сол жерде шешілді. Филиал құрамында 13 бастауыш партия ұйымы, 4 мың партия мүшесі  бар. Партиялық бақылау комиссиясы және сыбайлас жемқорлыққа қарсы            іс-қимыл жөніндегі Қоғамдық кеңес жұмыс істейді, есепті кезеңде 11 отырыс өткізілді, жергілікті атқарушы органдарға 17 ұсыныс әзірленді.     

«Партиялықтар әр азаматқа дер кезінде, нақты және факт бойынша жауап беруі тиіс. Цифрландыру ғасырында біз барлық партиялық қызметті заманауи жағдайға аударамыз. Азаматтардың өтініштері мен өтінімдері онлайн қабылданады. Партияның қоғамдық қабылдау бөлмелері әрбір шағымды, кез келген аудан мен ауыл тұрғынынан әр қоңырауды тіркейді. Қабылдауға келген азаматтарға егжей-тегжейлі түсініктеме беруге тырыстым және кейбір мәселелерді өз қарауына алдым. Сондай - ақ, өңірдегі партия органдарының одан әрі қызметі бойынша кейбір ұсыныстар мен көзқарастар енгіздім», - деп атап өтті О. Оксикбаев.  

 
Депутаттың жұмыс кестесінде Текелі және Талдықорған қалаларына бару, Кербұлақ және Балқаш аудандарының тұрғындарымен кездесу жоспарланған.
